ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի մարտի 26-ի N 385-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի

	1.  ՀՀ առողջապահության նախարարություն
	25․09․ 2024

	
	ԱԱ/09/28385-2024

	Նախագծի 1-ի 2)-րդ ենթակետում  «73.2» կետը լրամշակել` հիմք ընդունելով ՀՀ կառավարության 2020 թվականի մարտի 26-ի N 383-Ն որոշումով հաստատատված հավելված 1-ի 5-րդ կետի ձևակերպումը, այն է` «Վարորդական իրավունքի վկայական ստանալու համար ծառայություն դիմած առաջին և երկրորդ խմբի վարորդի թեկնածուներին (վարորդներին) վարորդական իրավունքի վկայական տրամադրելու համար (այդ թվում` վարորդական վկայականը փոխանակելու կամ վարորդական վկայականի կրկնօրինակ ստանալու համար) ծառայության կողմից էլեկտրոնային եղանակով միասնական վեբսերվերի միջոցով` անձի համաձայնությամբ հարցում է իրականացվում կոնկրետ անձի կողմից տրանսպորտային միջոց շահագործելու համար հակացուցում հանդիսացող հիվանդության (վիճակի) վերաբերյալ: Առողջապահության բնագավառի պետական լիազոր մարմնի կողմից կոնկրետ անձի վերաբերյալ տրանսպորտային միջոց վարելու բժշկական հակացուցման առկայության վերաբերյալ էլեկտրոնային եղանակով տեղեկատվություն ստանալու դեպքում ծառայության կողմից վարորդական իրավունքի վկայականի տրամադրումը (այդ թվում` վարորդական վկայականը փոխանակելը կամ վարորդական վկայականի կրկնօրինակ ստանալը) մերժվում է:»

	Ընդունվել է։


	2. ՀՀ ֆինանսների նախարարություն
	03․10․ 2024

	
	01/11-1/20644-2024

	Առաջարկություններ և դիտողություններ չկան։

	             Ընդունվել  է ի գիտություն։

	3․ ՀՀ արտաքին գործերի նախարարություն

	09․10․2024

	
	1111/53055-24

	Նախագծի 1-ին կետի 3-րդ ենթակետում «փոխանակված վարորդական վկայականը վերադարձնելով այն տրամադրած պետության իրավասու մարմիններին» բառերից հետո առաջարկում ենք ավելացնել «,եթե այլ կարգ նախատեսված չէ Հայաստանի Հանրապետության միջազգային պայմանագրերով:» բառերը:

	Ընդունվել է։

	4․ ՀՀ տարածքային կառավարման և ենթակառուցվածքների նախարարություն

	18․10․2024

	
	ԳՍ/25․2/33591-2024

	Առաջարկություններ և դիտողություններ չկան։

	             Ընդունվել  է ի գիտություն:

	5.  ՀՀ արդարադատության նախարարություն
	28․11․2024

	
	/27.1/47914-2024


	«Հայաստանի Հանրապետության կառավարության 2020 թվականի մարտի 26-ի N 385-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝

1.  Նկատի ունենալով, որ Հայաuտանի Հանրապետության կառավարության 2020 թվականի մարտի 26-ի N 385-Ն որոշմամբ սահմանված՝ N 1 հավելվածի 8-րդ կետում, 8-րդ կետի 1-ին և 2-րդ ենթակետերում կիրառված են «վարորդական վկայականը փոխանակելու կամ կորած վարորդական վկայականի կրկնօրինակը ստանալու» բառերը, ուստի անհրաժեշտ է Նախագծի 1-ին կետի 1-ին ենթակետում նշված փոփոխվող «կրկնօրինակը» բառից հետո հանել «,» կետադրական նշանը:
2. Նախագծի 1-ին կետի 5-րդ ենթակետում անհրաժեշտ է «խմբագրութամբ» բառը փոխարինել «բովանդակությամբ» բառով, միաժամանակ իրավական որոշակիության սկզբունքի ապահովման նպատակով՝ առաջարկում ենք, հստակ նշել թե որ կետից առաջ է նախատեսվում լրացնել նոր կետեր:

	1․ Ընդունվել է։
2․ Ընդունվել է։

	6.  ՀՀ վարչապետի աշխատակազմի պետաիրավական վարչություն
	13․12․2024

	
	02/10.19/42976-2024

	Նախագծի 5-րդ կետի համաձայն՝ Հայաuտանի Հանրապետության քաղաքացու՝ այլ պետություններում ստացած և 1968 թվականի նոյեմբերի 8-ի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատասխանող վարորդական վկայականների հիման վրա Հայաստանի Հանրապետության ազգային վարորդական վկայական տրվում է առանց որակավորման քննություններ հանձնելու: Մինչդեռ, «Ճանապարհային երթևեկության անվտանգության ապահովման մասին» ՀՀ օրենքի 27-րդ հոդվածի 12-րդ մասի համաձայն՝ Հայաստանի Հանրապետության երկքաղաքացի հանդիսացող քաղաքացիների` այլ երկրներում ստացած և Վիեննայի՝ 1968 թվականի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատասխանող վարորդական վկայականների հիման վրա Հայաստանի Հանրապետության ազգային վարորդական վկայական տրվում է առանց որակավորման քննություններ հանձնելու: Հետևաբար, տարընկալումներից խուսափելու նպատակով, անհրաժեշտ է դրույթը համապատասխանեցնել օրենքով սահմանված կարգավորմանը:
	Ընդունվել է։


 ՀՀ ներքին գործերի նախարարություն
